
Garudakritam Hari Stotram

ಗರುಡಕೃತಂ ಹರಿಸ್ತೋತ್ರಂ

ಗರುಡೋಽತಿಪ್ರಸನ್ನಃ ಸನ್ ದೃಷ್ಟ್ವಾ ನನಾಮ ದಂಡವತ್ .

ಪುಲಕಾಂಽಕಿತಸರ್ವಾಂಗಸ್ತುಷ್ಟಾವ ಚ ಕೃತಾಂಜಲಿಃ ..೧೧..

ಜಯ ತ್ರಿಲೋಕಜೀವಾನಾಂ ಪ್ರಾಣರೂಪ ಪ್ರಭೋ ಹರೇ .

ಅಘನಾಶಕಗೀರ್ವಾಣವಂದಿತಚರಣಾಂಬುಜ ..೧೨..

ಸುರಾರಿಧ್ವಂಸಸಾಮರ್ಥ್ಯ ಸುರಾಸುರನಮಸ್ಕೃತ .

ಸ್ವಭಕ್ತಹೃದ್ಗತಮೋಹಧ್ವಂಸಕೃತ್ ತೇ ನಮೋನಮಃ ..೧೩..

ತಾಪತ್ರಯಪ್ರಶಾಂತಿಕೃಚ್ಚರಣೋಭ ನಮೋಽಸ್ತು ತೇ .

ಜಗಜ್ಜನ್ಮಸ್ಥಿತಿಧ್ವಂಸಕಾರ್ಯಕೃತ್ತ್ರಿಸ್ವರೂಪಕ ..೧೪..

ಭಕ್ತಮಾನಸಸದ್ಗಮ್ಯ ಶಾಸ್ತ್ರವೇದಾದಿರೂಪಿತ .

ಸುರಾಸುರಪ್ರವಂದಿತಪಾದಪದ್ಮ ನಮೋಽಸ್ತು ತೇ ..೧೫..

ಅಷ್ಟೈಶ್ವರ್ಯಸಮಾಯುಕ್ತ ವನಮಾಲಾವಿರಾಜಿತ .

ಕಂಜನೇತ್ರ ತಿಲಪುಷ್ಪನಾಸಿಕಾಽಲಕ್ತ ಪತ್ತಲ ..೧೬..

ಸ್ಥಲಪದ್ಮಪತ್ರತುಲ್ಯಕರದ್ವಯ ನಮೋಽಸ್ತು ತೇ .

ಭಕ್ತಹೃತ್ಕೃತನಿತ್ಯಾಸ ದಿವ್ಯಗುಣಗಣಾನ್ವಿತ ..೧೭..

ಅವಿತಾಽಽತ್ಮಜನ ಧರ್ಮಮೂರ್ತೇ ಹರೇ ನಮೋಽಸ್ತು ತೇ .

ದಿವ್ಯೈಶ್ವರ್ಯಸಮಜುಷ್ಟ ಪಾಹಿ ಮಾಂ ಪರಮೇಶ್ವರ ..೧೮..

ಏಕಃ ಸನ್ನಪಿ ಸರ್ವತ್ರಾಽನಂತರೂಪಧರ ಪ್ರಭೋ .

ಭಕ್ತಕಾರ್ಯಕೃತೇ ದ್ರಾಕ್ ಚಾಯಾಸಿ ನಾಥ ನಮೋಽಸ್ತು ತೇ ..೧೯..

ಕ್ವಾಽಹಂ ಪಕ್ಷೀ ತಮೋವ್ಯಾಪ್ತಃ ಕ್ವ ತ್ವಂ ಸತ್ತ್ವಮಯಃ ಪ್ರಭುಃ .
ಕೃಪಾ ತೇ ದರ್ಶನೇ ಹೇತುಃ ಕೃಪಾಲೋಽಸ್ತು ಚ ತೇ ನಮಃ ..೨೦..

ಸಾಪರಾಧಸ್ಯ ಲೋಕಸ್ಯ ರಕ್ಷಾಂ ಕರೋಷಿ ಸರ್ವಥಾ .

ಹಿತಕೃತ್ ಸುಖಕೃಚ್ಚೈವ ಗುಣಾಶ್ರಯ ನಮೋಽಸ್ತು ತೇ ..೨೧..

ಯಜ್ಞಭುಕ್ ವಿಶ್ವಸಂಪುಷ್ಟಿಕೃತ್ ತ್ರಾಹಿ ಮಾಂ ಜನೇಶ್ವರ .

ಕನ್ಯಾಂಬರಾಣಿ ನೀತ್ವಾ ಚ ಕದಂಬವೃಕ್ಷಮಾಸ್ಥಿತ ..೨೨..

ಪ್ರೇಮಭಕ್ತಿಸಮಾಲಭ್ಯ ದಾಸೈಕಕರುಣಾಽವ ಮಾಂ .

ವಿಶ್ವದುಃಖಪ್ರಶಮನಮೇ ದಾಸ್ಯಂ ದೇಹಿ ಕೇಶವ ..೨೩..

1



ಗರುಡಕೃತಂ ಹರಿಸ್ತೋತ್ರಂ

ಏವಂ ಸ್ತುತೋ ಹರಿಃ ಸಾಕ್ಷಾದ್ಗರುಡೇನ ಮಹಾತ್ಮನಾ .

ಸಮಾಜುಹಾವ ಗಂಗಾಂ ಚ ಪೂಜಾರ್ಥಂ ಸ್ವಸ್ಯ ತತ್ರ ವೈ ..೨೪..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೨೦೭-ಅಧ್ಯಾಯಾಂತರ್ಗತಂ
ಗರುಡಕೃತಂ ಹರಿಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೨೦೭/೧೧-೨೪..

